
Glasnik
Privredne komore Kantona Sarajevo

IZ SADRŽAJA:

Potpisan Protokol o saradnji 
Komore i Sarajevo School of 
Science and Technology
Poziv - Otvorite vrata 
realizaciji razvojnih 
projekata
Novi katalog “Izvozne 
mogućnosti privrede KS”
Predstavljamo: UNIS 
- Udružena metalna 
industrija
Najavljujemo seminare za 
septembar
biznis, legislativa, usluge ...

PRIVREDNA KOMORA KANTONA 
SARAJEVO POBJEDNIK NA

“SVJETSKOM TAKMIČENJU KOMORA”

NAGRADA



 U vrelim julsko-augustovskim danima i periodu 
intenzivnog korištenja godišnjih odmora često našoj 
pažnji promaknu važni događaji, pa tako i neke 
aktivnosti Privredne komore Kantona Sarajevo.
 Ovo je prilika da se o njima kaže nešto više.
 Kao što je članstvu poznato Privredna komora 
Kantona Sarajevo je krajem 2006. i početkom 2007. 
godine bila inicijator za izradu Platforme za razgovore 
poslovnog sektora sa novoizabranim organima izvršne 
vlasti i uprave. U njoj je sadržan 121 prijedlog od  
čega 58 za nivo izvršnih i zakonodavnih organa Bosne 
i Hercegovine, 35 za nivo izvršnih i zakonodavnih 
organa Federacije Bosne i Hercegovine i 28 za nivo 
izvršnih i zakonodavnih organa Kantona Sarajevo. 
Prijedloge iz Platforme za nivo Bosne i Hercegovine i 
Federacije Bosne i Hercegovine prihvatio je kompletan 
poslovni sektor i privredne komore Federacije Bosne i 
Hercegovine.
 U prioritetima aktivnosti nalaze se prijedlozi za 
izmjene zakona iz oblasti carina, zakona o akcizama, 
izjednačavanju poreza i doprinosa na plaće na cijelom 
prostoru Bosne i Hercegovine, smanjenje poreza na 
dobit u Federaciji Bosne i Hercegovine,  izmjena svih 
propisa koji imaju za osnovicu ukupan prihod pravnog 
subjekta za obračun raznih članarina i naknada.

Šta je na tome urađeno do sada?

U parlamentarnu proceduru Skupštine Bosne i 
Hercegovine upućeni su prijedlozi za izmjenu 
i dopunu Zakona o carinskoj politici, Zakona 
o carinskoj tarifi i Zakona akcizama u Bosni i 
Hercegovini. U prijedlozima carinske stope na 
reprodukcioni materijal i opremu za proizvodnju 
svedene su na „0“, a dati su i novi prijedlozi koji 
pogoduju privredi kao npr. korištenje ovjerene 
mjenice kao pokriće carinskog duga i dr. Predloženim 
izmjenama Zakona o akcizama obezbjeđuju se 
povoljniji uslovi privređivanja u duhanskoj industriji 
kao i drugim granama , izbjegnuto je dvostruko 
oprezivanje kafe, a prihvaćeni su i prijedloz Komore 
koji se odnose na naftu, naftne derivate i alkohol.
Vlada Federacije Bosne i Hercegovine intenzivno 
radi na pripremanju prijedloga za smanjenje 
opterećenja privredi, izjednačavanju stopa poreza 
i doprinosa sa ostalim područjima BiH i donošenja  
jedinstvenog zakona o dohotku na nivou Federacije 
BiH.
Federalno ministarstvo energije, rudarstva i 
industrije, u saradnji sa ostalim ministarstvima, 
pokrenulo je inicijativu za izmjenu Zakona o javnim 
nabavkama.
Skupština Kantona Sarajevo utvrdila je Nacrt zakona 
o izmjenama i dopunama Zakona o komunalnim 
taksama i stavila ga na javnu raspravu.

 Sve navedene i druge aktivnosti izvršnih i 

•

•

•

•

zakonodavnih organa vlasti se temelje na inicijativama i 
prijedlozima Komore, što je veoma značajno i za državne 
organe i poslovni sektor u ostvarivanju partnerskih 
odnosa u izgradnji povoljnijeg privrednog ambijenta.
 Pored aktivnosti na unapređenju privrednog 
zakonodavstva, Komora je intenzivno radila na 
realizaciji projekata od opšteg značaja za privredni 
razvoj Kantona Sarajevo. Završeni su projekti „Turistički 
proizvod Kantona Sarajevo“ i „Izvozne mogućnosti 
privrede Kantona Sarajevo“, čija promocija će se održati 
krajem augusta i početkom septembra ove godine.
 U finalnoj fazi je izrada ostalih projekata: „Studija 
o mogućnosti zapošljavanja u Kantonu Sarajevo“, 
„Stanje i mogućnosti razvoja proizvodnje, prerade i 
potražnje voća u Kantonu Sarajevo“, „Razvojni projekti 
sa područja Kantona Sarajevo“, „Mogućnosti ulaganja 
u nove proizvodnje programe u Kantonu Sarajevo, 
„Kako poslovati u Kantonu Sarajevo“, „Direktive EU 
– vodič za privrednike“ i drugi projekti.
 U koordinaciji sa drugim kantonalnim komorama 
i P/G komorom FBiH Komora je intenzivno radila na 
usaglašavanju teksta novog Zakona o privrednim 
komorama u FBiH. U tom smislu ostvarene su određene 
konsultacije sa Federalnim ministarstvom energije, 
rudarstva i industrije.
 Sve navedene aktivnosti Komore prate i one koji 
se odnose na rješavanje specifičnih problema pojedinih 
privrednih oblasti ili pojedinačnih članova Komore, 
prema njihovim zahtjevima i interesima.
 Da li su ove aktivnosti dovoljne da se shvati uloga 
i značaj Komore i zajednički interes  da se učlanjenjem u 
Komoru svih firmi iz Kantona Sarajevo stvori još snažniji 
partner organima izvršne vlasti i uprave ili će aktivnosti 
Komore biti  finansirane samo od njenih  najvjernijih 
članova, a rezultate koriste svi privredni subjekti? To je 
pitanje za razmišljanje rukovodstvima i menadžmentu 
preko 5.000 kompanija u Kantonu Sarajevo koje su 
za sada izvan članstva u Privrednoj komori Kantona 
Sarajevo. Potencijalni članovi Komore moraju sami 
doći do zaključka da postoji uska veza između njihovog 
ličnog interesa i ciljeva asocijacije .
 I na kraju može se postaviti i sljedeće pitanje: 
„Nije li čast biti član Komore  koja je izrasla  u jednu od 
najboljih komora u širem regionu i koja je u ovoj godini 
bila pobjednik na Svjetskom takmičenju komora?“
 U demokratskim, tržišno orijentisanim 
ekonomijama, komore, kao asocijacije privrede, 
postale su neophodne u nastojanjima da se poboljšaju 
ekonomski, politički i socijalni aspekt globalnog 
tržišta. To se ne može postići individualnim naporima 
kompanija. Hoće li u tome naša sredina biti izuzetak?
 Zadovoljstvo i nagrada svake kompanije 
uključene preko Komore u proces unapređenja privrede 
u velikoj mjeri će prevazići uloženi napor i simbolične 
troškove za finansiranje tog procesa.

mr. Irfan Mehičić, 
glavni i odgovorni urednik

Uvodna riječ urednika

 S ciljem uspostavljanja efikas-
nije interakcije privrede i visokoškolskih 
organizacija u BiH Privredna komora 
Kantona Sarajevo i Sarajevo School 
of Science and Technology (Sarajevska 
škola za nauku i tehnologiju) potpisa-
li su Protokol o međusobnoj saradnji. 
Svečano potpisivanje ovog dokumenta 
upriličeno je10. jula 2007. godine u 
Komori, a Protokol su potpisali pred-
sjednik Komore Kemal Grebo i pred-
sjednik Sarajevske škole za nauku i teh-
nologiju prof. dr. Ejup Ganić. 
 Komora će animirati svoje čla-
nove i ostale privredne i druge orga-
nizacije sa područja Kantona Sarajevo 
s namjerom da studentima Sarajevo 
School of Science and Technology 
obezbijede ferijalnu praksu u trajanju 
od nekoliko mjeseci. Već su pokrenu-
te određene aktivnosti koje su polučile 
prvim prijavama firmi. Studenti ovog fakulteta mogu ostvariti veoma korisnu praksu tokom ljetnog perioda, 
a privredne organizacije iskoristiti znanje studenata iz informatičkih tehnologija i drugih oblasti i uključiti ih u 
izradu projekata. Kao što je uobičajeno u svijetu, privredne organizacije bi tokom angažmana u njihovoj orga-
nizaciji pokrile studentima troškove gradskog prevoza i ishrane. 
 Protokolom se predviđa organiziranje zajedničkih edukacija za privrednike u BiH, uz osigurano besplat-
no učešće studenata na seminarima. 

 Komora i Sarajevo School of Science and Tech-
nology će dogovarati moguće učešće naučnih sa-
radnika i nastavnika Sarajevo School of Science and 
Technology u zajedničkoj izradi projekata i studija, 
te zajedničko učešće na tenderima domaćih i među-
narodnih organizacija.

PROTOKOL O SARADNJI PRIVREDNE KOMORE KANTONA SARAJEVO 
I SARAJEVO SCHOOL OF SCIENCE AND TECHNOLOGY

Praksa za studente – korist za fi rme

Kemal Grebo i prof. dr. Ejup Ganić potpisuju Protokol

Održana osma sjednica Upravnog odbora
 i druga sjednica Nadzornog odbora Komore

Transparentnost i 
ekonomičnost 

u poslovanju Komore
 U otežanim finansijskim uslovima u kojima Komo-
ra posluje, racionalizacija koju ostvaruje u svom poslo-
vanju je za svaku pohvalu. To 
je  naglašeno na Upravnom 
odboru Privredne komore 
Kantona Sarajevo koji je na 
sjednici održanoj 26. jula 
ove godine na prijedlog Na-
dzornog odbora razmatrao 
polugodišnji obračun Komo-
re za 2007. godinu. Ovaj 
dokument je jednoglasno 
usvojen uz konstataciju da je 
Komora u svom poslovanju 
iskazala visok stepen tran-
sparentnosti i ekonomičnos-
ti.

PRIVREDNA KOMORA KANTONA SARAJEVO

P O Z I V
KOMPANIJAMA U KANTONU SARAJEVO

Otvorite vrata realizaciji svog projekta!

Pozivamo Vas da u katalogu “Razvojni projekti kompanija u 
Kantonu Sarajevo” objavite Vaše aktuelne razvojne projekte 
kojima imate namjeru povećati proizvodnju, poboljšati kvalitet 
usluga i otvoriti nova radna mjesta.

Ovo je prilika da pronađete partnera za zajednička ulaganja, 
dobijete fi nansijsku pomoć banaka i upoznate potencijalne 
investitore iz zemlje i inozemstva putem poslovnih susreta, 
ambasada, konzulata, ali i drugih institucija kojima će katalog 
biti dostavljen.

Projekte dostaviti na obrascu koji možete dobiti 
u Privrednoj komori Kantona Sarajevo

(Ul. La Benevolencija br.8, 71 000 Sarajevo),
tel: 250-113, fax: 250-139 ili www.pksa.com.ba

Krajnji rok  za dostavljanje projekata je 
10. septembar 2007. godine

Komora izdala novi katalog

Izvozne 
mogućnosti 
privrede KS

Privredna komora Kantona Sarajevo iz-
dala je novi katalog “IZVOZNE MO-
GUĆNOSTI PRIVREDE KANTONA SA-
RAJEVO” sa ciljem uspostavljanja novih 
i razvoja postojećih kontakata i saradnje 
sa potencijalnim partnerima u zemlji i 
inozemstvu.
 Katalog sadrži dovoljno kvalitetnih 
i pouzdanih informacija o izvoznim mo-
gućnostima domaćih kompanija, ne bi 
li se, između ostalog, privukao i što veći 
interes  stranih partnera radi unapređenja 
robne razmjene, investiranja i uspostavl-
janja novih oblika dugoročne poslovne 
saradnje sa svijetom, a posebno sa par-
tnerima iz EU i zemalja sa kojima imamo 
zaključen CEFTA sporazum o slobodnoj 
trgovini.
 U katalogu se nalaze podaci o 184 
privredna društava sa područja Kantona 
Sarajevo, koja čine preko 75% robne raz-
mjene privrede Kantona Sarajevo sa svi-
jetom. 
 Informacije sadrže pored osnov-
nih podataka o firmi, izvozne proizvode 
i usluge koje pružaju, uključujući tu i slo-
bodne proizvodne kapacitete kojima te 
firme raspolažu, a mogu biti od znača-
ja za uspostavu dugoročnijih poslovnih 
aranžmana sa firmama iz inozemstva pu-
tem lohn poslova i slično.
 Pomenuti podaci razvrstani su po 
općinama u kojima je sjedište firme, kao 
i po Standardnoj klasifikaciji djelatnosti 
i abecednom redu. Katalog je štampan 
dvojezično na bosanskom i engleskom 
jeziku.
 Zahvaljujemo se članovima Komo-
re koji su dostavili tražene podatke, kao 
i sponzorima bez čije finansijske podrš-
ke ova publikacija ne bi ugledala svjetlo 
dana.



Glasnik

ak
tu

el
no

st
i

 5

 Ovogodišnja poljoprivredna proizvodnja u 
Kantonu Sarajevo kao i u cijeloj BiH, posebno kas-
nih usjeva, pretrpjela je velike štete prvenstveno zbog 
suše, ali i zbog dugog kišnog perioda početkom sjetve 
i pojave grada sredinom godine.

 O v o 
su uglavnom 
razlozi koji su 
desetkoval i 
proizvodnju 
kasnih bilj-
nih usjeva 
u Kantonu i 
do 50%, a u 
nekim dije-
lovima Kan-
tona i više. 
U međuvre-
menu cijene 
stočne hra-
ne, posebno 
kukuruza u 
zrnu, soje i dr. 
porasle su od 
70 – 100%, a 

upravo oni se najviše koriste u proizvodnji mlijeka i 
mesa. Sve se to odrazilo na cijene finalnih proizvoda, 
koje drastično utiču na kupovnu sposobnost građana. 
Zbog toga postoji realna opasnost smanjenja pro-
izvodnje, prije svega mlijeka, mesa i njihovih prerađe-
vina, jer će doći do smanjenja stočnog fonda uslijed 
nedostatka kvalitetne stočne hrane, prvenstveno silaže 
i koncentrata. 
 Zbog vremenskih nepogoda, kašnjenja u 
donošenju sistemskih zakona i nedovoljne pomoći 
kantonalnih ali i drugih nivoa vlasti, primarni pol-
joprivredni proizvođači i prerađivači 
su pravi autsajderi kako na domaćem 
tako i na inostranom tržištu. Položaj 
naših proizvođača dodatno pogorša-
vaju razne redovne stimulativne mjere 
susjednih zemalja svojim proizvođači-
ma, posebno ukoliko svoje proizvode 
plasiraju izvozom u druge zemlje. 
 Na sastancima različitog ni-
voa poljoprivrednici i prerađivači ug-
lavnom traže da se: 

proglasi elementarna nepogo-
da u općinama u KS, izazvana 
prirodnim faktorima na koji pro-
izvođači nisu mogli uticati,

•

formiraju komisije na nivou općina za utvrđivan-
je šteta, uzrokovanih elementarnim nepogoda-
ma usljed prekomjerne kiše, grada i suše,
povećaju kantonalni podsticaji za razvoj primar-
ne poljoprivredne proizvodnje, 
izradi dugoročni sistem obezbjeđenja kanto-
nalnih robnih rezervi, prije svega pšenice za pro-
izvodnju brašna, te kukuruza, soje i dr. reproma-
terijala kao osnovnih komponenti u spravljanju 
stočne hrane,
zabrani uvoz  nekih gotovih mesnih proizvoda 
iz susjednih zemalja, jer se gotov proizvod ne 
carini, dok su neophodne sirovine za domaću 
proizvodnju pod carinom,
zatraži od Vijeća ministara BiH da se ukinu cari-
ne na uvezene pšenicu,
uvedu zaštitne mjere za pojedine robe prije rati-
fikacije sporazuma sa CEFTA-om.

 U cilju prevazilaženja teške situacije u sektoru 
proizvodnje hrane izazvane sušom i drugim nepogo-
dama, nadležne kantonalne, entitetske i državne ins-
titucije preduzele su određene mjere koje bi trebale 
ublažiti postojeće stanje, od kojih se ističu:

inspekcijski organi će se više angažovati na 
obuzdavanju nekontrolisanog povećanja cije-
na, 
uvest će se interventne količine pšenice (100.000 
t) i kukuruza (50.000 t), 
mlinsko pekarska industrija u narednih 30 dana 
neće povećati  cijene pekarskih proizvoda, 
povećat će se subvencije na pojedine proizvod-
nje,
Odlukom Vlade F BiH cijene pekarskih proizvo-
da vraćene su na nivo prije zadnjeg poskupl-
jenja itd. 

Sulejman Selimović

•

•

•

•

•

•

•

•

•

•

•

Velike štete

Suša prepolovila proizvodnju hrane
 

Šta zahtijevaju privrednici i koje mjere poduzimaju državne i entitetske institucije

Nekad i sad

 Unis - Udružena metalna industrija Sarajevo 
je nastao1968. godine integracijom četiri velike fab-
rike PRETIS” - Vogošća, “IGMAN” - Konjic, “SLAVKO 
RODIĆ” - Bugojno i “POBJEDA” –Goražde. Ubrzo 
slijedi razvoj. Cilj je bio da se proizvodni planovi 
UNIS-a prošire uvođenjem u proizvodne procese, 
pored vojnih i proizvoda iz tzv. tržišnog programa, 
kao što su automobili i dijelovi, ležaji, bicikli, biro 
mašine i oprema. U sastavu sistema bilo je 110 fir-
mi. Taj rast je interesantan zato što je Unis 90.-te 
godine ostvarivao promet od preko dvije milijarde 
sadašnjih KM. Od toga je preko 60 % otpadalo na 
izvoz.
 Ratnu 1992. godina kao i većina privrednih 
subjekata Unis je dočekao nespreman. Tokom četve-
rogodišnje agresije najveći dio pogona je uništen i 
došlo je do destrukcije sistema. 
 Rukovodeći se opredjeljenošću vladajućih 
struktura da velike sisteme ne treba razvijati, krenulo 
se u privatiziciju pojedinačnih firmi koje su bile u sa-
stavu Unisa. 
 “Moramo znati da niti jedna proizvodnja ne 
može bez velikih sistema. Fabrike u Bosni i Hercego-
vini se moraju praviti za svjetsko tržište. Unis je dobar 
primjer početka stvaranja jednog sistema sa savrem-
nim načinima organizacije koji može na svjetskom 
tržištu investirati i kupovati”, kazao je Esad Lučkin, 
direktor Unisa.
 Nakon tranzicijskih problema u Unisu su 
usvojili razvojnu strategiju, proveli unutrašnju reor-
ganizaciju i osnovali firmu.

 Unis je još uvijek većinska državna kompa-
nija sa 67% vlasništva Federacije Bosne i Hercego-
vine i 33% privatiziranog. Od 2002. godine imaju 
oblik dioničkog društva. Ranije Holding preduzeće 
UNIS nastavlja rad kao UNIS - Udružena metalna in-
dustrija d.d. Sarajevo sa četiri firme u svom sastavu.
Trenutno zapošljavaju 22 radnika i ulažu u njihovu 
edukaciju.
 Strategija razvoja UNIS-a, nakon analize 
stanja i utvrđivanja realnih okvira za njenu izradu, 
usmjerena je ka obnovi proizvodnih kapaciteta i 
njihovom postepenom pokretanju, kao i ka obnovi 
UNIS - Poslovnog centra i razvoju poslovnih usluga. 
Preduzimaju se organizacione i druge mjere usmje-
rene ka povratu i jačanju tržišnih pozicija UNIS-a na 
određenim tržištima u svijetu.
 Poslije rata pokušavaju obnoviti poslovanje u 
nekim  sektorima, prije svega u automobilskoj indus-
triji. 1998. godine je sa Volkswagenom pokrenuta  
montaža automobila, iz programa ovog koncerna. 
Projekat je pokrenut u okviru zajednički osnovane fir-
me preko koje je dogovarano da se realizuju i drugi 
zajednički prihvatljivi projekti. Aktivnosti predviđene 
ovim projektom ne odvijaju se u željenom pravcu, 
što konačno rezultira raskidom partnerskog ugovora 
2001. godine.
 Uporedo sa tim radilo se na projektu obnove 
Poslovnog centra UNIS-a na Marijin dvoru. S obzirom 
da je projekat njegove trajne obnove i rekonstrukcije 
zahtijevao angažovanje velikih finansijskih sredstava, 
sredstva su obezbijeđena kroz zajedničko ulaganje 
sa partnerom iz Kuvajta. Realizacija ovog ulaganja, 
po vrijednosti jednog od najvećih inostranih ulagan-
ja u Bosni i Hercegovini odvija se u okviru zajednički 
osnovane firme UNITIC d.o.o. Sarajevo, čiji je omjer 

UNIS
Udružena metalna industrija Sarajevo

Unis je danas izrastao u jednu snažnu, moderno organizovanu kompaniju spremnu da investira u nove 
razvojne projekte. Metaloprerađivački sektor se mora tretirati kao strateško razvojno opredjeljenje države.

Esad Lučkin, direktor Unisa

vlasništva pola-pola.
 U oblasti gasne tehnike osnovana je od stra-
ne Holding preduzeća UNIS i deset zainteresovanih 
osnivača, firma UNIS-Fagas d.o.o. Sarajevo.
 Treći sektor je revitalizacija i proizvodnja leža-
jeva i drugih dijelova u Vogošći koji postepeno osva-
jaju domaće tržište. 
 Unis je danas izrastao u jednu snažnu, mo-
derno organizovanu kompaniju spremnu da investira 
u nove razvojne projekte. Poslovanje kompanija poje-
dinačno i udruženo odvija se dosta uspješno.
 “Jedini problem je što firmama čiji je jedan 
od vlasnika država, a koje posjeduju značajnu infras-
trukturu, nije dozvoljena kupovina drugih kompanija 
i dionica, teško ostvaruju pravo na kredite i slično”, 
ističe direktor oovog preduzeća.

Saradnja

 U Unisu s ponosom ističu saradnju sa poslov-
nim partnerima iz zemlje i svijeta. Kao primjer navode 
saradnju koju kroz različite pojavne oblike realizuju 
sa poznatim svjetskim proizvođačima ležajeva - SKF iz 
Švedske. 
 Saradnjom sa privrednim asocijacijama, kao 
što je Komora menadžment Unisa je više nego zado-
voljan.
 “Firme trebaju preko komora, odnosno ko-
morskog sistema kanalisati svoje interese i realizirati 
ih. Ne moramo tražiti od države da nas organizuje, 
možemo dosta toga sami uraditi. Privreda ne može  
kopirati državnu organizaciju, ona mora zastupati 
svoje ineterse” smatra Lučkin.

Stanje metaloprerađivačkog sektora

 Stanje metaloprerađivačke grane u Bosni i 
Hercegovini je pitanje koje država mora posmatrati 
kao strateško pitanje. Danas je ova grana značajan 
izvoznik u Bosni i Hercegovini. Postoji značajan broj 
firmi, ali stvarni kapaciteti su još uijek nedovoljno 
iskorišteni. Metaloprerađivački sektor ne može bez 
savremenih tehnologija, a postojeće tehnoligije su 
najvećim dijelom zastarjele. 
 U razgovoru sa direktrom Unisa nisu izostale 
ni manje primjedbe na zakonodavstvo, funkcionisanje 
pravnog sistema, nejedinstvo ekonomskog sistema. 
 Prema mišljenju Lučkina poslovni milje nije 
baš tako dobar. Tri postojeća zakona o privrednim 
društvima pretpostavljaju tri različita ekonomska sis-
tema sa različitim strategijama.
 Zapostavlja se socijalna odgovornost kompa-
nija i odgovornost firme prema zaposlenicima. Do-

maći poslodavci, 
vlasnici kapitala 
nisu stimulisani 
da daju novac u 
karitativne djelat-
nosti. Ne postoji 
asocijacija po-
slovnih ljudi koja 
bi ulagala u na-
uku, kulturu, sport 
i sl, jer država ne 
stimuliše i ne po-
tiče biznismene na 
ovakve aktivnosti 
tako što bi ih oslo-
bađala dijela po-
reza i sl.. Kad bi 
toga bilo, smatra 
Lučkin, odnos građana prema poslovnim subjektima 
bi bio drugačiji, a i znatno više bi se kupovali domaći 
proizvodi.

Novi projekti

 Novi projekti Unisa vezani su za iskorištenost 
postojećih kapaciteta. U planu imaju proširenje po-
slovnog centra  i izgradnju još jednog Unitic tornja.  
 Istovremeno rade na proizvodnim projektima 
i namjeravaju pokrenuti tradiconalnu proizvodnju bi-
cikla. 
 Krajnji cilj je da u narednih nekoliko godina 
povećaju svoj prihod za 40 posto.
 Unis nastoji uvesti sistem upravljanja kvalite-
tom 9001:2000 u sve svoje kompanije, zadovoljiti 
svjetske standarde i napraviti efikasan sistem kojim će 
kupci biti zadovoljni. 

Privredne komore Federacije BiH, Crne Gore i Županije Pula organiziraju manifestacije:

KOMERCIJALNI DANI HRANE, PIĆA I UGOSTITELJSKE OPREME I
TURISTIČKE BURZE

Neum, 20- 22. novembar 2007. godine

Cilj navedenih manifestacija je povećanje izvoza kvalitetne hrane, pića i ugostiteljske opreme, 
kao i prodaja turističkih kapaciteta inozemnim i domaćim touroperatorima. Ovo je prva mani-
festacija komercijalnog tipa na ovim prostorima koja pobuđuje veliki interes proizvođača hrane 
i pića, hoterlijera, ugostitelja, turoperatora i trgovaca.

Više informacija možete dobiti u Privrednoj komori Kantona Sarajevo. Kontakt osobe su koor-
dinatori: Dubravka Bošnjak (033 250-115, dubravkab@pksa.com.ba) i Sulejman Selimović 
(033 250-125, selujemans@pksa.com.ba)

 Privredna komora Kantona 
Sarajevo u saradnji sa Vanjskotrgo-
vinskom komorom BiH organizator 
je ovogodišnjeg nastupa privrede BiH 
na 76. Međunarodnom sajmu u Izmi-
ru (R Turska) koji se održava od 31. 
avgusta do 9. septembra 2007. go-
dine.
 Bosanskohercegovačka de-
legacija zajedno nastupa na jednom 
štandu pri čemu će svaka firma–iz-
lagač imati svoj izložbeni prostor. 
Privrednu delegaciju čine sljedeće 
institucije i kompanije: Privredna ko-
mora Kantona Sarajevo, Ministarstvo 
privrede Kantona Sarajevo, Gradska 
uprava Mostar, Općina Centar - Sa-
rajevo, FIPA, Faveda d.o.o., Interš-
ped d.d., Širbegović d.o.o., Halilović 
d.o.o., Solana Tuzla d.d, Hoteli Ilidža 
Terme, Centar Skenderija, Šipad Komerc, Hidro-Ter-
mo Centar. Bh. štand smješten je u hali broj tri na 
izložbenom prostoru od 176 m². 
 Trećeg dana sajma, 2. septembra održava se 
BH DAN – Investicione mogućnosti i vanjskotrgovin-
ska razmjena BiH sa drugim zemljama.
 Privrednu komoru Kantona Sarajevo na saj-
mu predstavlja Kemal Grebo, predsjednik Komore sa 
saradnicima.

 

Izmirski sajam je prvi i jedini Međunarodni general-
ni sajam Republike Turske i najznačajnija privred-
na manifestacija u Turskoj i regionu. Prošle godine 
ovu međunarodnu manifestaciju posjetilo je preko 
1.300.000 posjetilaca.

Privrednici BiH izlagači na sajmu u Izmiru



Svjetski kongres komora, peti po redu, održan je 
u Istanbulu početkom jula mjeseca pod sloganom 
Partnerstvo za prosperitet. Na kongresu koji se odr-
žava svake druge godine, učestvovao je do sada 
rekordan broj od 1600 predstavnika poslovnih 
zajednica iz 118 zemalja sa svih kontinenata. Na 
ovogodišnjem kongresu su učestvovali i delegati iz 
ratom pogođenih zemalja Afganistana, Iraka i Su-
dana, zatim iz mnogih razvijenih i zemalja u razvoju 
kao što su Brazil, Kina, Finska, Indija, Iran, Japan, 
Rusija, Saudijska Arabija, Togo, Ukrajina, Velika Bri-
tanija, SAD, Venecuela, Vijetnam, Zambija i mno-
gi drugi. Zemlje Regiona su također učestvovale: 
Hrvatska, Makedonija, Srbija i Albanija. Iz BiH su 
učestvovali predstavnici Vanjskotrgovinske komore 
BiH, P/G Komore FBiH i PK Kantona Sarajevo.   

U okviru kongresa održano je Svjetsko takmičenje 
komora u nekoliko kategorija. U kategoriji Naj-
bolji projekt zemalja u razvoju Privred-
na komora Kantona Sarajevo osvojila je 
prvo mjesto. U kategoriji Najbolji proje-
kat razvoja članstva plasirala se u finale 
među pet najboljih. 

Dobivene nagrade predstavljaju najveće priznanje 
radu Komore, posebno kada se zna da u svijetu 
posluje preko 12 000 komora, a da je na ovogo-
dišnjem takmičenju konkurencija bila iznimno jaka. 
Takmičilo se 56 komora iz  38 zemalja.  

NAJPOSJEĆENIJI 
U ISTORIJI

Svjetski kongres komora koji se održava svake dvije 
godine izgradio je zavidnu reputaciju kao mjesto 
na kojem komore i poslovni lideri razmjenjuju is-
kustva i primjere dobre prakse na svim pitanjima 
koja imaju direktan utjecaj na komore. Prvi kongres 
je održan 1999 u Marseille-u. 

Organiziran od strane Svjetske komorske federacije 
(ICC`s World Chambers Federation -WFC) jedini 
je međunarodni kongres otvoren za učešće od pre-
ko 12 000 komora. Ovogodišnji domaćini pored 
ICC WFC-a, bili su i Međunarodna privredna ko-

mora (The International Chamber of Commerce) i 
Unija komora Turske (The Union of Chambers and 
Commodity Exchanges of Turkey). Na Kongresu je 
učestvovao veliki broj visokih zvaničnika iz cijelog 
svijeta. 

Ceremonija svečanog otvorenja počela je obraćan-
jem Predsjednika Turske Recep Tayyip Erdogan-a.  
U svom izlaganju Predsjednik Erdogan pozvao je 
na partnerstvo za prosperitet, na međusobnu su-
radnju svih učesnika, ali i na suradnju sa Turskom i 
turskim privrednicima. 

4. – 6. JULI, ISTANBUL - TURSKA

5. SVJETSKI KONGRES KOMORA 
- PARTNERSTVO ZA PROSPERITET 

Učesnici kongresa: 1 600 predstavnika poslovnih 
zajednica iz 118 zemalja sa svih kontinenata

Madeline Albright podnosi uvodno 
izlaganje na Kongresu



Bivši Sekretar SAD-a Madeleine Albright dala je 
uvodno izlaganje na prvoj plenarnoj sjednici o glo-
balnim rizicima. Prisutne je pozvala na izgradnju 
jače, interaktivne, suradnje između vlada i poslov-
ne zajednice. Naglasila je da i jedni i drugi trebaju 
lidere koji će znati upravljati rizicima kako bi mini-
mizirali opasnosti, a maksimizirali šanse.

Dobitnik Nobelove nagrade i ekpert za mikrokre-
dite Mohammed Yunus je također podijelio svoja 
iskustva s učesnicima. Inovator mikrokredita, malih 
pozajmnica koje je davao siromašnim, posebno že-
nama, koje nemaju pristup tradicionalnim načinima 
financiranja govorio je o važnosti davanja šansi svi-
ma koji imaju želju da se upuste u poslovne vode. 
Naglasio je da svako ljudsko biće ima poduzetnički 
duh, čak i ako je veoma siromašno. 

Na svečanoj ceremoniji zatvaranja kongresa gra-
donačelnik Istanbula Kadir Topbas simbolično je 
predao ovlasti za organiziranje sljedećeg, šestog 
po redu, kongresa gradonačelniku Kuala Lumpura, 
Halimu Borhan-u. 

Pobjednici Svjetskog takmičenja komora 2007 
proglašeni su na gala večeri. Na proglašenju je 
osim oko 2000 učesnika i gostiju, bilo akreditirano 
preko 200 novinara.

NAJVAŽNIJI DOGAĐAJI NA 
KONGRESU

PLENARNE SJEDNICE 
Upravljanje globalnim rizicima – poziv na akci-
ju vladama i poslovnim zajednicama
Sigurnost budućnosti energije
Prijetnje multilateralizmu
Preko granice – komore i migracija
Upravljanje u globalnoj ekonomiji

RADIONICE – održano je ukupno 23 radionice, a 
neke od njih su:

Najvećih 100 gradova – profiliranje najvećih 
poslovnih zajednica
Javno-privatno partnerstvo – strategija za zeml-
je u razvoju
Sedam mjera uspjeha – šta uspješne firme 
rade, a što druge ne rade
Investiranje u budućnost – komore, omladina i 
poduzetništvo
Kreiranje jedinstvene mreže iskustva potrošača
Da li će poslovne organizacije preživjeti 21. 
stoljeće 
ATA Carnet, Certifikat o porijeklu, IT i E-busi-
ness za komore, jačanje ženskog poduzet-
ništva ...

•

•
•
•
•

•

•

•

•

•
•

•

Nobelovac Mohamed Yonus: „Pružiti šansu svima 
koji imaju želju da se upuste u poslovne vode“

Grad na Bosforu domaćin Kongresa

Predstavnice PKKS prezentiraju projekat Komore 
sudijama i finalistima takmičenja



Najvažniji događaj 5. Svjetskog kongresa 
komora je bilo Svjetsko takmičenje komora. 
Komore iz cijelog svijeta pozvane su da ap-
liciraju na ovo takmičenje sa projektima koje 
su realizirale u posljednje dvije godine, a koji 
prema aktivnostim mogu da se svrstaju u neku 
od četiri takmičarske kategorije. U prvom kru-
gu, nakon prijema svih aplikacija u mjesecu 
novembru prošle godine, izvršen je odabir po 
pet najboljih. 

Od ukupno 56 aplikacija iz 38 zemalja izabra-
no je 20 finalista. Svi finalisti su na Kongresu 
prezentirali projekte pred učesnicima i sudija-
ma. Pravila takmičenja su takva da su sudije 
(ukupno njih 25 – uglavnom predsjednika i 
generalnih sekretara komora ) također sjedili 
u publici i imali priliku postaviti pitanja takmi-
čarima ili tražiti posebna pojašnjenja ukoliko je 
za to bilo potrebe. 

Pobjednici su proglašeni na gala večeri orga-
niziranoj 6. jula u Istanbulu. Avijit Mazumdar, 

počasni predsjednik ICC Svjetske komorske 
federacije i predsjedavajući žirija, proglasio je 
pobjednike u sljedećim kategorijama:

Najbolji projekt za komore zemalja u razvoju
1.mjesto: Privredna komora Kantona Sarajevo, 
BiH i  Privredna i industrijska komora Anguil-
la, Karibi ponijele su titulu pobjednika u ovoj 
kategoriji. 

PRIVREDNA KOMORA KANTONA 
SARAJEVO POBJEDNIK NA

“SVJETSKOM TAKMIČENJU KOMORA”

Predsjednik žirija i Svjetske komorske federacije sa pobjednicima



Ova nagrada je ustanovljena ove godine i do-
dijeljena je za najuspješnije poslovanje u poseb-
nim uvjetima i specifičnom poslovnom okruženju. 
Nagrađene komore izabrane su između svih 20 
finalista. 

Nagrađeni projekat Privredne komore Kantona 
Sarajevo pod nazivom Razvoj i zadržavanje član-
stva i promocija servisa Komore realiziran je u 
periodu od 2003. do 2005. godine. Implemen-
tacija je obuhvatila niz aktivnosti iz nekoliko raz-
ličitih kategorija, a neke od njih su: razvoj servisa 
za članove, organiziranje edukacija za članove 
i poslovnu zajednicu, edukacija i usavršavanje 
komorskog osoblja, učestvovanje u međunarod-
nim projektima, jačanje partnerstva na lokalnom 
nivou izgradnja pozitivnog imidža Komore itd. 
Posebna vrijednost projekta je u njegovoj ino-
vativnosti: preventivnim akcijama prije uvođenja 
novog zakona te uspješno poslovanje u uvjetima 
dobrovoljnog članstva u Komori. U realizaciju 
projekta, čije aktivnosti se i dalje nastavljaju, ukl-
jučeni su svi uposlenici Komore, a projekt su u 
Istanbulu prezentirale Rusmira Mandić, direktor 
Centra za informatičke poslove i Dubravka Bošn-
jak, koordinator za europske integracije i poslove 
sa inozemstvom.  

Osvojeno prvo mjesto i dobivena nagra-
da izuzetno je vrijedno priznanje radu 
Komore i poticaj za dalji rad i razvoj, a 
posebno kada se uzmu u obzir svi uvjeti 
poslovanja i okruženja. 

NAJBOLJI NEKONVENCIONALNI PROJEKT 
ZA MALA I SREDNJA PODUZEĆA

Komore finalisti: P/G Komora FBiH, Sri Lanka, Li-
verpul – Velika Britanija, Francuska, Mongolija i 
Australija.  
1. mjesto: Federacija privrednih i industrijskih ko-
mora Šri Lanka, koja je nakon razornog cunamija 

osnovala 10 regionalnih help-deskova kako bi 
pomogli privrednicima da ponovo pokrenu biznis. 
Do danas su obnovili preko 11 119 kompanija. 

NAJBOLJI PROJEKT MEĐUNARODNE SURADNJE 
IZMEĐU KOMORA

Komore finalisti: Barcelona - Španija, Bedsordshi-
re – V. Britanija, Brazil&Esen, Stutgart &Santa 
Cruz-Bolivija i Sheffield – V. Britanija. 
1. mjesto: Konfederacija Brazilskih komercijalnih i 
poslovnih asocijacija i Obrtnička komora Esen iz 
Njemačke realizirale su projekt na sjevero-istoku 
Brazila, kroz koji su utjecali na promjenu percep-
cije o komorama, od socijalnih klubova do utje-
cajnih i važnih dijelova poslovne zajednice. 

NAJBOLJI PROJEKT RAZVOJA VJEŠTINA

Komore finalisti: Irska, Dhaka- Bangladeš, Irak i 
Finska 
1. mjesto: Privredna i industrijska komora Dha-
ka, Bangladeš nagrađena je za osnivanje trening 
centra za razvojne programe namjenjene razvoju 
ljudskih resursa prilagođenih potrebama  MSP-a, 
sa posebnim naglaskom na izazove globalizaci-
je. 

NAJBOLJI PROJEKAT RAZVOJA ČLANSTVA

Komore finalisti: PK Kantona Sarajevo, Anguilla-
Karibi, Saudijska Arabija, Goderich – Kanada i 
Vancuver – Kanada. 
1. mjesto: Vankuver Board za trgovinu, nagrađen 
za najbolje mjesto za networking, uključujući i 
publikaciju knjige na istu temu i porast broja čla-
nova za 30 procenata.

Pripremile: Dubravka Bošnjak i Rusmira Mandić 

Zahvaljujemo se na brojnim čestitkama 
upućenim Komori!

PROCJENE: BIH, SRBIJA I ALBANIJA DO 2015. U EU

 Bosna i Hecegovina, Srbija i Albanija do 
2015. postaće članice Europske unije, a do 2017. 
godine biće i u eurozoni, procjena je bečkog Insti-
tuta za unapređenje međunarodnih ekonomija.
 Sve zemlje bilježe stalni rast bruto naci-
onalnog proizvoda, a uz velike ekstremne i interne 
neravnoteže, prije svega na tržištu rada, čini se da 
stabilnost cijena nije ugrožena. Čak i u Turskoj i Sr-
biji, gdje su cijene i kurs nacionalne valute izloženi 
jakim oscilacijama, studija je pokazala da je rizik 
od ozbiljne krize jako mali. 
 Uz makroekonomsku stabilnost učvršćuje se 
i poitička stabilnost, izgledi na europsku integraciju 
za vrijeme njemačkog predsjedavanja EU poboljšali 
su se i doprinose pozitivnim privrednim kretanjima.
 Prema procjeni privredni rast ostaće između 
pet i šest odsto godišnje, dok će investicije i izvoz još 
brže rasti.
 Procjena instituta za pristupanje EU: Bugar-
ska 2007., Rumunija 2007.,Hrvatska 2010., Ma-
kedonija 2013., Albanija 2015. Srbija 2015., Bos-
na i Hecegovina 2015., Crna Gora 2015., Kosovo 
poslije 2015. i Turska od 2015. – 2020.

EU SE DRŽI OBEĆANJA PREMA ZEMLJAMA 
JUGISTOČNE EUROPE

 
 Europska unija drži se svojih obećanja 
prema zemljama jugoistočne Europe, premda je 
oprezna prema novim obavezama kako bi izbjeg-

la prekoračenje svih kapaciteta, izjavio je komesar 
EU za proširenje Oli Ren, govoreći na konferenciji 
u Berlinu posvećenoj njemačkom predsjedavanju 
Unijom u proteklih šest mjeseci.
 Ren je istakao da je proširenje i dalje jedna 
od ključnih politika Unije, na osnovu jasnih i dobro 
utemeljenih uvjeta. Vrata EU su otvorena za zeml-
je sa europskom perspektivom kada svaka od njih 
ispuni predviđene uvjete. Komesar je također nag-
lasio da će uloga EU na Kosovu biti veliki test njenih 
kapaciteta da se suočava sa sigurnosnim izazovima 
na vlastitom kontinentu. 

PORTUGAL OD NJEMAČKE PREUZEO 
PREDSJEDAVANJE EU

 Točno na polovici godine obavlja se smjena 
na čelu Europske unije. Portugal je preuzeo pred-
sjedavanje od Njemačke, koja je po općoj ocjeni 
bila vrlo uspješna u proteklih šest mjeseci. 
 Portugal preuzima predsjedništvo s glavnom 
ambicijom da dovrši posao s ugovorom EU-a. Pri-
oritet svih prioriteta tijekom portugalskog predsjed-
ništva bit će zaključivanje novog ugovora, u kojem 
će biti preuzeta glavnina odredbi iz propalog usta-
va. Novi ugovor treba omogućiti lakše funkcioni-
ranje Unije i ukloniti institucionalne prepreke za 
proširenje. 
 Portugal je najavio da će uz reformu europ-
skih institucija među prioritetima biti i proširenje, 
a upravo te reforme olakšavaju izvršenje preuzetih 
obaveza u procesu proširenja. 

Pripremila Dubravka Bošnjak 

KAKO TRETIRATI BIO DIZEL? 

 Država tek sprema energetsku struju, a već se mora pripremati na nestanak klasičnih goriva. 
Prema posljednjim procjenama svjetskih energetskih stručnjaka, prva velika naftna kriza očekuje 
se već 2012. godine, a ne 2030. kako je prvobitno predviđeno. To bi značilo da će se cijeli svijet 
okrenuti proizvodnji i upotrebi neke vrste alternativnih goriva. Oni iz ostalih prirodnih resursa su, prema 
upozorenju stručnjaka također ograničeni. 

EVROPSKE DIREKTIVE

 Da li je BiH spremna na ovu veliku prijetnju? Postoje li kod nas planovi i resursi za korištenje 
plina, vjetra, vode, biomase, geometralne energije i one koja se dobiva iz prerađenog otpada, u ovom 
trenutku je teško reći. U sektoru za energetiku Ministarstva spoljne trgovine i ekonomskih odnosa kažu 
da BiH još uvijek nema jasno definisanu strategiju korištenja naftnih goriva bio-porijekla, a trenutno 
se radi na izradi studije energetskog sektora BiH u kojem će biti jasno definisan potencijal obnovljivih 
izvora energije.
 Iz toga će slijediti strategija energetskog sektora sa posebnim naglaskom na obnovljive izvore 
energije. Jedna od najvećih prepreka je međutim obezbjeđivanje konkurentnosti na tržištu.
 Trenutno se u BiH radi na provedbi direktiva EU o proizvodnji električne energije iz obnovljivih 
izvora i korištenja bio – goriva u transportu, koja je proizišla iz ugovora o osnivanju Energetske 
zajednice jugoistočne Evrope. U Evropi se uveliko zagovara masovno korištenje bio-dizela, čije je 
najveći proizvođač Njemačka i postoje čak i zakonske obaveze o primjeni po kojima se u potrošenoj 
količini 5,75 posto mora biti bio-dizel, metilni ester masnih kiselina.

 Izvor: Investitor.ba, dnevna štampa...

PREMA NEREVIDIRANIM FINANSIJSKIM IZVJEŠTAJIMA O POSLOVANJU KOMPANIJE,
 ČLANOVI KOMORE OSTVARILI ZAPAŽENE REZULTATE

Dioničko društvo Energoinvest Sarajevo u prvih šest mjeseci 2007. godine poslovao 
je sa 577.947 KM neto dobiti. Ukupni prihodi Energoinvesta u prvom polugodištu iznosili su 
151.507.790 KM, a rashodi 150.929.843 KM. Ukupna aktiva kompanije, zaključeno sa 30. ju-
nom 2007. godine, iznosila je 337.400.336 KM, a kapital 229.973.506 KM.  Energoinvest (ber-
zanski simbol ENISR) ima emitovanih ukupno 17.657.682 dionica, nominalne vrijednosti 12,50 
KM po dionici. Posljednja tržišna vrijednost dionica Energoinvesta na berzi početkom ove sedmice 
iznosila je 35,95 KM. 

Dioničko društvo Sarajevo osiguranje u prvih šest mjeseci 2007. godine ostvarilo je 
104.844 KM dobiti.

Sarajevska berza vrijednosnih papira (SASE) u prvih šest mjeseci 2007. godine ostvarila 
je 840.071 KM neto dobiti. 

 
Fabrika duhana Sarajevo (FDS) u prvih šest mjeseci ove godine ostvarila je 9.126.466 KM 
neto dobiti. Polugodišnji prihodi FDS iznosili su 50.565.295 KM, a rashodi 41.438.829 KM.  

 
Dioničko društvo Klas Sarajevo u prvih šest mjeseci 2007. godine poslovalo je sa 947.500 
KM neto dobiti. Ukupni polugodišnji prihodi Klasa iznosili su 47.882.443 KM, a rashodi 46.934.43 
KM.  Ukupna aktiva kompanije, zaključno sa 30. junom 2007. godine, iznosila je 124.496.544 
KM, a kapital 81.274.306 KM. Dugoročne obaveze Klasa na kraju prvog polugodišta 2007. go-
dine iznosile su 9.885.042 KM, a kratkoročne obaveze 33.337.196 KM. 

 
Dioničko društvo GP ŽGP Sarajevo u prvih šest mjeseci 2007. godine ostvarilo je 378.335 
KM neto dobiti. Ukupni polugodišnji prihodi GP ŽGP-a iznosili su 17.155.344 KM, a rashodi 
16.777.009 KM. 

 
BH Telecom Sarajevo u prvih šest mjeseci 2007. godine ostvario je neto dobit u iznosu od 
58.232.199 KM, što je za 8,5 posto više od profita ostvarenog u istom periodu prošle godi-
ne. Ukupni prihodi BH Telecoma u prvom polugodištu iznosili su 290.094.005 KM, a rashodi 
206.905.264 KM. Ukupna aktiva kompanije, zaključno sa 30. junom 2007. godine, iznosila je 
1.271.602.813 KM, a kapital 983.420.486 KM. 

•

•

•

•

•

•

•

RAIFFEISEN BANKA BIH I DALJE VODEĆA 
KOMERCIJALNA BANKA U BIH  

Raiffeisen banka BiH Sarajevo prema nerevidira-
nim rezultatima poslovanja za prvih šest mjese-
ci 2007. godine i dalje ostaje najveća banka u 
Bosni i Hercegovini, rangirana na osnovu iznosa 
ukupne aktive. Iako se očekivalo da će sa pripa-
janjem sarajevske HVB Central Profit mostarskoj 
UniCredit Zagrebačkoj banci nastati nova naj-
veća komercijalna finansijska institucija u našoj 
zemlji - to se zapravo nije dogodilo.  
Ukupna aktiva Raiffeisen banke, zaključno sa 
30. junom 2007. godine, iznosila je 3,57 mi-
lijardi KM, nasuprot zajedničkih 3,35 milijardi 
KM ukupne aktive UniCredit i HVB Central Profit 
banke, koje će do kraja ove godine početi po-
slovati kao jedna banka.

FBIH: PROŠLE GODINE PROIZVEDENO 
8.247 GWH ELEKTRIČNE ENERGIJE  

 U Federaciji BiH prošle godine 
proizvedeno je 8.247 GWh električne 
energije, odnosno 36 posto više od plana, 
a 9,5 posto više nego u 2005. godini, 
stoji u informaciji o stanju energetskog 
sektora FBiH koju je na sjednici usvojila 
Vlada Federacije BiH. 
 Pri tome su najviše struje isporučile 
termoelektrane (58,3 posto), dok su 
hidroelektrane sudjelovale s 40,9, a 
male hidroelektrane s 0,8 posto.

Dom naroda Parlamenta BiH usvojio je u oba či-
tanja 30. jula 2007. Okvirni zakon o visokom ob-
razovanju kojeg je ranije usvojio i Zastupnički dom 
Parlamenta BiH. 
 Okvirnim zakonom su uređeni principi orga-
niziranja visokog obrazovanja u BiH, odgovornost 
obrazovnih vlasti u ovoj oblasti, ustanovljeni organi 
za provedbu Zakona i međunarodnih obaveza BiH, 
te utvrđen način osiguranja kvaliteta u oblasti viso-
kog obrazovanja.  
 Zakon nalaže osnivanje Centra za infor-
macije, priznavanje i osiguranje kvaliteta (CIPOK). 
Učenici koji su završili srednju školu u drugoj drža-
vi će svjedočanstvo ili diplomu podnositi CIPOK-u, 
koji će uzimati u obzir kriterije i procedure za prizna-
vanje stranih kvalifikacija (ustanovljene u skladu sa 
principima Konvencije o priznavanju kvalifikacija u 
visokom obrazovanju u evropskoj regiji). 
 Predviđeno je da se nastava na visokoškol-
skim ustanovama može pohađati redovno, vanred-
no i putem učenja na daljinu ili u kombinaciji ova 
tri načina studiranja. Također, ovim Zakonom data 
je mogućnost da se na osnovu sporazuma između 
nadležnog državnog ministarstva i nadležnih enti-
tetskih tijela može osnovati koordinacioni odbor za 
visoko obrazovanje kao savjetodavno tijelo za viso-
ko obrazovanje. Vijeće ministara BiH će posebnom 
odlukom formirati Vijeće za finansiranje visokog ob-
razovanja koje će imati osam nadležnosti (između 
ostalog: definiranje kriterija za formiranje spajanje 

i zatvaranje visokoškolskih ustanova, pružanje sav-
jeta, propisivanje općih uslova na osnovu kojih se 
sredstva dodjeljuju visokoškolskim ustanovama itd. 
 Zakonom je predviđeno formiranje Fonda 
za finansiranje visokog obrazovanja koji će se baviti 
finansijskim aspektima. 
 Svi entitetski, kao i drugi relevantni propi-
si, trebaju se uskladiti sa odredbama ovog Zako-
na najdalje u roku od šest mjeseci nakon njegovog  
stupanja na snagu. 
 Jednim posebnim članom regulisano je da 
će Brčko Distrikt BiH, u skladu sa ovim Zakonom, 
svojim propisima regulirati pitanje osnivanja viso-
koškolskih ustanova. 
 Ured Visokog predstavnika u BiH i Misija 
OSCE u BiH pozdravili su usvajanje ovog Zakona. 
Njegovo donošenje je dosta kasnilo iako je BiH 
potpisala i ratificirala Bolonjsku deklaraciju i Kon-
venciju o priznavanju kvalifikacija iz oblasti visokog 
obrazovanja u regionu Evrope u septembru 2003. 
godine i januaru 2004. godine. BiH je bila jedna od 
malobrojnih država u Evropi koja nije imala usvojen 
zakonski okvir za realizaciju bolonjskih i lisabonskih 
zahtjeva.

Faruk Podrug

Korak naprijed

Usvojen Zakon o visokom obrazovanju
Zakon nalaže osnivanje Centra za informacije, priznavanje i osiguranje kvaliteta (CIPOK). Učenici koji su 

završili srednju školu u drugoj državi svjedočanstvo ili diplomu podnose CIPOK-u. Predviđeno je i formiranje 
Fonda za fi nansiranje visokog obrazovanja

Obavještavamo članstvo da je Vlada Fede-
racije BiH donijela odluku o odobravanju 
izrade Strategije ekonomskog razvoja Fe-
deracije Bosne i Hercegovine sa projektima 
i nosiocima izrade.
Naznačeni projekti:

Razvoj industrijske politike u Federaciji 
BiH
Razvoj malog i srednjeg poduzetništva u 
Federaciji BiH
Razvoj trgovine i domaćeg tržišta u Fe-
deraciji Bosne i Hercrgovine
Poticaj izvoza i racionalizacija uvoza 
roba i usluga na teritoriju F BiH
Razvoj turizma u Federaciji BiH

 Nosioci izrade dokumenta Strategije 
su Federalno ministarstvo energije rudarstva i 
industrije, Federalno ministarstvo trgovine, Fe-
deralno ministarstvo razvoja, poduzetništva i 
obrta i Federalno ministarstvo okoliša i turizma. 
 Koordinator u izradi cjelovitog dokumenta 

•

•

•

•

•
Strategije je Federalno ministarstvo trgovine. Sa-
stavni dio cjelovite Strategije je i projekat koji je 
sačinilo  Federalno ministarstvo poljoprivrede, 
vodoprivrede i šumarstva pod nazivom „Strate-
gija razvoja poljoprivrede u Federaciji Bosne i 
Hercegovine“.

Odluka o odobravanju izrade strategije 
ekonomskog razvoja FBiH

 Općinsko vijeće Centar je na 28. sjednici 
održanoj krajem juna 2007. godine jednoglasno 
usvojilo nacrt Lokalnog ekološkog akcionog plana 
Općine Centar (LEAP), koji je upućen na javnu ras-
pravu.
 Lokalni ekološki akcioni plan Općine Cen-
tar (LEAP) ima za cilj da definira i rangira okolišne 

probleme na području Općine, da se odrede 
prioriteti i aktivnosti koje se trebaju poduzeti u 
narednih pet godina u svrhu unapređenja stan-
ja okoliša i zdravlja ljudi u Općini Centar.
 Na izradi LEAP dokumenta angažovan je 
projektni tim koji je obuvatao: Savjetodavni 
odbor ( sastavljen od predstavnika privrednog i 
javnog sektora, obrazovnih i zdravstvenih insti-
tucija i predstavnika Općinskog vijeća Centar), 
Građanski odbor (predstavnici mjesnih zajed-
nica, NVO-a i općinskih službi), općinskog 
LEAP koordinatora, projekt koordinatora (REC 
BiH) i Radne grupe ( sastavljene od stručnjaka 
za pojedine tematske oblasti).
 U Radnoj grupi za izradu Lokalnog ekološkog 
akcionog plana Općine Centar sudjelovali su 

istaknuti stručnjaci iz ove oblasti uključujući i pred-
stavnike Privredne komore Kantona Sarajevo. 
 Ovim aktivnostima Općine Centar u kontinu-
itetu izgrađuje prostor ugodnog življenja i unosnog 
poslovanja.

Aiša Hajdar

Usvojen nacrt lokalnog ekološkog 
akcionog plana Općine centar (LEAP)

 U stručnom časopisu ZIPS broj 1116, u tekstu 
»PROPISI POD LUPOM – Praksa nameće potrebu 
izmjene Zakona o javnim nabavkama BiH«, autorice 
mr Mukelefa – Ćefa Pavlović data je informacija da je 
Federalno ministarstvo energije, rudarstva i industrije, 
na osnovu zaključka Vlade Federacije Bosne i 
Hercegovine, u saradnji sa ostalim ministarstvima, 
pokrenulo inicijativu za izmjenu i dopunu Zakona o 
javnim nabavkama Bosne i Hercegovine (»Službeni 
glasnik BiH«, broj 49/04, 19/05, 94/05, 8/06, 
24/06 i 70/06).
 Ministarstvo je pismeno zatražilo od javnih 
privrednih društava da dostave svoje prijedloge za 
izmjene i dopune navedenog zakona.
 Zbog dinamičnosti donošenja odluka, 
tržišnih mogućnosti i ograničenja, zahtjeva poslovnih 
partnera i dr. nastaju poteškoće kod primjene Zakona 
o javnim nabavkama Bosne i Hercegovine, naročito 
u slučaju javnih preduzeća, čija je djelatnost isključivo 
industrijskog i komercijalnog karaktera. 
 Izmjenama Zakona o javnim nabavkama BiH 
ova preduzeća bi mogla biti oslobođena obaveznosti 
primjene ovog zakona, što ne znači da ne bi morala 
donijeti interni pravilnik radi ubrzanja procesa 
nabavki, kako ne bi dolazilo do nepotrebnih zastoja 
u realizaciji ugovora. 
 Podsjećamo da je Privredna komora Kantona 
Sarajevo, pored konstatacije da je Zakon o javnim 
nabavkama uspostavio kontrolu i red u poslovanju 
privrednih subjekata, ukazala na nužnost ostavljanja 
više slobode javnim preduzećima kako bi bili 
konkurentniji na tržištu.
 U Platformi „Prijedlozi za otklanjanje barijera 
u odvijanju biznisa“ nastalu kao rezultat višemjesečne 
rasprave na organima i stručnim tijelima Privredne 
komore Kantona Sarajevo, koja je kao zajednička 

aktivnost poslovnog sektora podržana od nadležnih 
organa svih nivoa vlasti, sadržani su i prijedlozi 
za izmjenu Zakona o javnim nabavkama Bosne i 
Hercegovine.
 Primjedbe su date na članove 12. stav 
(1) tačka b) podtačke 4) i 5) koji se odnose na tri 
prihvatljive ponude kod otvorenog postupka; član 18. 
stav (4), naknada za tendersku dokumentaciju koja 
je ograničena samo na stvarne troškove kopiranja 
i dostavljanja dokumentacije, a stvarni troškovi su 
i izrada tenderske dokumentacije; član 23. stav (1) 
tačke c) i d) nejasno je šta se smatra pod kršenjem 
zakona u smislu poslovnog ponašanja, odnosno šta 
se smatra pod ozbiljnim prekršajem i da li se ovo 
odnosi osim na pravno lice i na odgovorno lice; član 
39. stav (1), da li je potreban period od 15 dana od 
dana obavještenja ponuđača do dana potpisivanja 
ugovora i u slučajevima kada se radi o samo jednom 
ponuđaču.
 Kao nastavak ovih aktivnosti Privredna 
komora Kantona Sarajevo informiše svoje članstvo i 
poziva ih da se aktivno uključe u postupak izmjena i 
dopuna Zakona o javnim nabavkama BiH.
 Sve ove aktivnosti nam daju za pravo da 
konstatujemo da samo zajedničkim djelovanjem 
privrede i nadležnih organa vlasti može doći do 
pomaka i pozitivnih kretanja u privrednom životu 
zemlje.

Mubera Kadrić

Pozivamo članove Komore da se aktivno 
uključe u postupak izmjena i dopuna 
Zakona o javnim nabavkama.

Uključite se u izmjene i dopune Zakona

Javne nabavke
Federalno ministarstvo energije, rudarstva i industrije u saradnji sa ostalim ministarstvima pokrenulo inicijativu 

za izmjnu i dopunu Zakona o javnim nabavkama.

 Nadležna ministarstva formiraće zasebna 
povjerenstva za provođenje javnog natječaja 
za odabir najbolje, domaće ili strane, naučno-
istraživačke institucije ili konzalting kuće koja će 
učestvovati u izradi pojedinačnih projekata za-
jedno sa imenovanim predstavnicima.
 Ovom odlukom Ministarstvo finansija se 
zadužuje da rebalansom budžeta Federacije BiH 
za 2007. godinu utvrdi posebnu poziciju pod 
nazivom «Strategija ekonomskog razvoja Fede-

racije BiH», pojedinačno raščlanjena analitičkim 
kodom za svaki od projekata ove odluke.
 Iznos finansijskih sredstava će se odobrava-
ti svakom nosiocu projekta pojedinačno prema 
tabeli koja je sastavni dio Odluke.
 Ova odluka objavljena je 18. jula 2007.
godine,  a stupila je na snagu 19.07.2007. 
godine.

Slavica Operhal

Legislativa

BOSNA I HERCEGOVINA

Odluka kojom se donosi Zakon o izmjenama i dopunama Zakona o krivičnom 
postupku Bosne i Hercegovine («Sl. glasnik BiH», broj 53/07)
Odluka kojom se donosi Zakon o izmjenama i dopunama Zakona o putnim 
ispravama Bosne i Hercegovine («Sl. glasnik BiH», broj 53/07)
Odluka kojom se donosi Zakon o izmjenama i dopunama Zakona o kretanju 
stranaca i azilu («Sl. glasnik BiH», broj 53/07)
Pravilnik o izmjenama i dopunama Pravilnika o uvjetima i postupku izdavan-
ja licenci za obavljanje međunarodnog cestovnog prijevoza putnika, tereta i 
opasnih stvari («Sl. glasnik  BiH», broj 51/07)
Pravilnik o načinu primjene ovlasti inspektora za strance («Sl. glasnik BiH», broj 
52/07)
Pravilnik o izmjenama i dopunama Pravilnika o dimenzijama, ukupnoj masi i 
osovinskom opterećenju vozila, o uređajima i opremi koju moraju imati vozila 
i o osnovnim uvjetima koje moraju ispunjavati uređaji i oprema u saobraćaju 
cestama («Sl. glasnik BiH», broj 54/07)
Pravilnik o izmjenama i dopunama Pravilnika o registriranju vozila («Sl. glasnik 
BiH», broj 54/07)

FEDERACIJA BIH

Zakon o izmjenama i dopunama Zakona o osnovama sigurnosti saobraćaja na 
putevima u Bosni i Hercegovini («Sl. novine F BiH», broj 47/07)
Odluka o davanju saglasnosti na Sporazum o izmjeni i dopuni Finansijskog 
ugovora  između BiH i Evropske investicione banke za «Projekt za puteve Bosne 
i Hercegovine» («Sl. novine F BiH», broj 44/07)
Odluka o raspisivanju Poziva za izražavanje interesa za učešće u realizaciji 
projekta finansiranja i izgradnje  autoceste Zenica – Sarajevo – Mostar na trasi 
koridora 5c («Sl. novine F BiH», broj 47/07)
Odluka o odobravanju izrade Strategije ekonomskog razvoja Federacije BiH 
(«Sl. novine F BiH», broj 49/07)
Odluka o načinu izbora članova i sazivanju prve osnivačke Skupštine Obrtnič-
ke komore Federacije Bosne i Hercegovine («Sl. novine F BiH», broj 49/07)
Pravilnik o izmjenama Pravilnika o uvjetima u pogledu prostora, kadra i veteri-
narsko- tehničke opreme za osnivanje veterinarskih organizacija i veterinarskih 
ustanova («Sl. novine F BiH», broj 49/07)
Pravilnik o izmjenama i dopunama Pravilnika o uslovima i postupku kupovine i 
prodaje vrijednosnih papira («Sl. novine F BiH», broj 49/07)
Uredba o dopuni Uredbe o vršenju ovlašćenja organa Federacije BiH u pri-
vrednim društvima sa učešćem državnog kapitala («Sl. novine F BiH», broj 
49/07)
Uputstvo za ostvarenje novčanih podrški u primarnoj poljoprivrednoj proizvod-
nji («Sl. novine F BiH», broj 45/07)
Rješenje o obrazovanju Stručne komisije za izbor korisnika grant stredstava 
« Transfera za poticaj i razvoj poduzetništva i obrta» za 2007. godinu. («Sl. 
novine F BiH», broj 48/07)

KANTON SARAJEVO

Uredba o izmjeni Uredbe o broju i službenom sjedištu notara za područje Kan-
tona Sarajevo («Sl. novine F BiH», broj 22/07)
Pravilnik o izmjenama i dopunama Pravilnika o obrtima koji se mogu obavljati 
u stambenim prostorijama («Sl. novine F BiH», broj 22/07)

Održan 13. Sarajevo fi lm festival
 U Sarajevu je od 17. do 25. augusta održan 13. Sarajevo film 
festival, vodeća kulturna manifestacija u regiji jugoistočne Evrope. U 
proteklom periodu Sarajevo je ugostilo brojne domaće, regionalne 
i svjetske filmske autore i glumce. Pored filmskih stvaralaca na ovoj 
manifestaciji angažovane su i druge privredne djelatnosti. Analize su 

pokazale da je na SFF u proteklih 
13 godina rastao ne samo broj 
prikazanih filmova, gledalaca, ak-
reditovanih medija, predstavnika 
filmske industrije, nego su zabilje-
žena i povećanja brojnih privred-
nih aktivnosti u Gradu, od kojih 
posebno ugostiteljsko – turistička 
privreda ima značajnu korist. Pored njih izrazitu aktivnost iskazuju ostale uslužne djelatnosti, kao što su trgovine, 
banke, stari zanati, telekomunikacije, saobraćajne organizacije i drugi, ostvarujući znatan finansijski interes. 
 Rastom festivala podstaknut će se i mnoge druge privredne aktivnosti, koje će pored ostalih angažovati i 
građevinsku operativu na izgradnji neophodne infrastrukture za održavanje ovakvog događaja, kao što su filmski 
centar, filmske dvorane, saobraćajnice itd. 
 Da bi se sve ove namjere ostvarile i nastavio kontinuitet unapređenja kvaliteta SFF, predviđeno je da se re-
aliziraju mnogi projekti, u čiju realizaciju će se uključiti i dio sredstava iz budžeta Kantona Sarajevo i Vlade F BiH, 
ponajviše za pokretanje projekta „Sarajevo – grad filma”. 
 Dodjelom nagrada „Srce Sarajeva” u raznim kategorijama uspješno je završen i ovogodišnji SFF. 

Sulejman Selimović

   REKLAMIRAJTE SE U GLASNIKU!



teme seminara
termin 

realizacije partner/predavač

KOMUNIKACIJA UNUTAR KOMPANIJE 17-19. 
septembar

Partner: 
Micro edukacija Sarajevo & Micro grupa 

Split
Predavač: 

certificirani konsultant edukacijske kuće 
Micro grupa Split

UPRAVLJANJE LJUDSKIM RESURSIMA 24-25. 
septembar

Partner: 
Micro edukacija Sarajevo & Micro grupa 

Split
Predavač: 

certificirani konsultant edukacijske kuće 
Micro grupa Split

UNIDO METODOLOGIJA KONTINUIRANOG 
UNAPREĐENJA POSLOVANJA – ASPEKTI 

PROIZVODNOG MENADŽMENTA
27-28. 

septembar

Partner: 
VING – UNIDO EPIC Centar za 

unapređenje poslovanja, Novi Sad, Srbija
Predavač: 

mr. Dragomir Vasić, direktor VING-a

Pozivamo Vas da prisustvujete ovim edukacijama.
Detaljnije informacije možete dobiti na telefone Centra za edukaciju kadrova:

250-117, 250-116, 250-107 ili 
na web-stranici Komore: www.pksa.com.ba

SEMINARI U SEPTEMBRU


